
Shri Krishnamangalam

ஶ்ரீக்ரு’ஷ்ணமங்க³ளம்

மங்க³ளம் பா³லக்ரு’ஷ்ணாய தி³வ்யலீலாய மங்க³ளம் ।
மங்க³ளம் நீலவர்ணாய மாத்ரு’மாந்யாய மங்க³ளம் ॥ 1॥
மங்க³ளம் ருக்மிணீஶாய ஜக³தீ³ஶாய மங்க³ளம் ।
மங்க³ளம் யது³நாதா²ய தீ³நநாதா²ய மங்க³ளம் ॥ 2॥
மங்க³ளம் தே³வதே³வாய வாஸுதே³வாய மங்க³ளம் ।
மங்க³ளம் நந்த³புத்ராய ஸதா³நந்தா³ய மங்க³ளம் ॥ 3॥
மங்க³ளம் பூதநாஹந்த்ரே லீலாமர்த்யாய மங்க³ளம் ।
மங்க³ள ஶகடச்சே²த்ரே பத்³மபாதா³ய மங்க³ளம் ॥ 4॥
மங்க³ளம் வத்ஸபாலாய விஶ்வபாலாய மங்க³ளம் ।
மங்க³ளம் யோகி³ம்ரு’க்³யாய கோ³பமித்ராய மங்க³ளம் ॥ 5॥
மங்க³ளம் பா³லகோ³பாய ப்³ரஹ்மவித்³யாய மங்க³ளம் ।
மங்க³ளம் கமலாப⁴ர்த்ரே கோ³பீகாந்தாய மங்க³ளம் ॥ 6॥
மங்க³ளம் மாத்ரு’ப³த்³தா⁴ய ஜட³க்⁴நாயாஸ்து மங்க³ளம் ।
மங்க³ளம் க்ரீட³தே ஸ்த்ரீபி: ⁴ குந்தா³ரூடா⁴ய மங்க³ளம் ॥ 7॥
மங்க³ளம் த்³விஷதே க்ரூராந் ப்ரியாக்ரூராய மங்க³ளம் ।
மங்க³ளம் வல்லவீப⁴ர்நே கம்ஸக்⁴நாயாஸ்து மங்க³ளம் ॥ 8॥
மங்க³ளம் ப்ரீதப⁴க்தாய வித்³யாவாஸாய மங்க³ளம் ।
மங்க³ளம் மாக³த⁴ஜிதே த்³வாரகேஶாய மங்க³ளம் ॥ 9॥
மங்க³ளம் பார்த²ஸுஹ்ரு’தே³ஜிததை³த்யாய மங்க³ளம் ।
மங்க³ளம் ருக்மிணீஜாநே ருக்மிணீஶாய மங்க³ளம் ॥ 10॥
மங்க³ளம் நைகரூபாய நரதை³த்யாய மங்க³ளம் ।
புத்ரிணே நித்யரூபாய ப்³ரஹ்மாசார்யாய மங்க³ளம் ॥ 11॥
மங்க³ளம் த்³ரௌபதீ³ட்³யாய மாநதா³யாஸ்து மங்க³ளம் ।

மங்க³ளம் ப்ரியப⁴க்தாய ப⁴க்தபாலாய மங்க³ளம் ॥ 12॥
மங்க³ளம் தி³ஶதே காமாந் விப்ரப்ரார்த்²யாய மங்க³ளம் ।
மங்க³ளம் ஶிஷ்டபாலாய பா⁴ரக்⁴நாயாஸ்து மங்க³ளம் ॥ 13॥
மங்க³ளம் மாயிநேऽமாயஸாரத்²யாயாஸ்து மங்க³ளம ।
மங்க³ளம் பூர்ணரூபாய கீ³தாசார்யாய மங்க³ளம் ॥ 14॥
மங்க³ளம் விஶ்வரூபாய யோகி³த்⁴யேயாய மங்க³ளம் ।
மங்க³ளம் விஶ்வகு³ரவே க்ரு’பாவாஸாய மங்க³ளம் ॥ 15॥
மங்க³ளம் ஜ்ஞாநரூபாய ஸர்வாபி⁴ஜ்ஞாய மங்க³ளம் ।
மங்க³ளம் ஸர்வஶக்தாய மஹாஸத்த்வாய மங்க³ளம் ॥ 16॥
மங்க³ளம் தி³வ்யவீர்யாய மாஹேஶ்வர்யாய மங்க³ளம் ।
மங்க³ளம் தேऽச்யுதா ய ஸத்குலத்ராணாய மங்க³ளம் ॥ 17॥
இதி ஶ்ரீக்ரு’ஷ்ணமங்க³ளம் ஸம்பூர்ணம் ।

